
Туган телем – иркә гөлем.

(Халыкара туган тел көненә багышланган әдәби-музыкаль кичә)

Максат: 1. Укучыларның бәйләнешле сөйләм телен үстерү, сәнгатьле уку

               күнекмәләрен камилләштерү.

               2. Татар теленә карата кызыксыну, туган телгә хөрмәт хисләре 
                  уяту, телебезне сакларга һәм якларга кирәклеген аңлату,
                  туган телнең матурлыгын күрү сәләте тәрбияләү.
               3. Укучыларда бердәмлек хисе, башка телләргә карата  горурлану, 
                   соклану хисе  тәрбияләү.

Кичә узасы зал бәйрәмчә бизәлгән.

I      Салмак кына “Туган тел” көе уйный. Сәхнә артында бер бала түбәндәге шигырь юлларын укый. Презентация күрсәтелеп барыла.  (укытучы Николаева К.А. укый)
Һәр галимнең, һәр шагыйрьнең сүзе

Җитсен иде һәрбер күңелгә,

Җилләр, сулар тавышы шикелле үк,

Үзләренең асыл телендә.

Атом көче, радио заманында

Күрсәм иде шуны мин тагын:

Ярдәмләшеп, телләр бер-берсендә

Тапса фәкать кардәш, туганын.

Бу дөньяның төсен, ямен, зәүкын

Кем аркылы, ничек белдем мин?

Бишектә үк мине өйрәтүчем,

Туган телем - бәгърем, син ул, син!

Рәхмәт сиңа, рәхмәт, тәрбиячем,

Һәр нәрсәнең асыл мәгънәсен

Син аңлаттың миңа, туган телем,

Син өйрәттең миңа һәммәсен.
II  Сәхнәгә алып баручылар чыга.

1 нче алып баручы:   Исәнмесез, хәерле көн, хөрмәтле укытучылар, кадерле укучылар, кунаклар! Без бүген “Туган телем – татар теле” дип аталган кичәгә җыелдык. Ана телебезгә булган хөрмәтебезне, җыр-биюләр, шигырьләр аша белдерербез.
2  нче алып баручы:  Без- татарлар, туган телебез татар теле. Татар теле... Тугач та иң газиз кешеңнән ишетә башлаган, күп гасырлык тарихы булган, Каюм Насыйрилар, Тукайлар нигез салган, 7 миллион халык сөйләшкән, дөньядагы иң дәрәҗәле 14 тел исәбенә кергән, чит илләрдә дә өйрәнелә торган, бүгенге көндә камилләшкән, иң-иң авыр кимсетүләргә дә түзгән, сынмаган- сыгылмаган, баш имәгән горур татар теле!
1 нче алып баручы:  21 февраль-Халыкара Туган тел көне дип атала.Җир йөзендә 6меңнән артык телдә сөйләшәләр. Кайсыдыр телдә бик күп кеше сөйләшә, ә кайсыберендә әз кеше сөйләшә. Ләкин ул аларның туган телләре. Әгәр кеше сөйләшмәсә, тел онытыла. Без дә кайчак үз телебездә сөйләшми, русча сөйләшәбез һәм зур хата ясыйбыз. Рус теле дәресендә русча, инглиз теле дәресендә инлизчә сөйләшәбез, ә калган дәресләрдә, урамда, өйдә татар телендә сөйләшәбез. Чөнки без татар балалары, безнең бу телдә әти-әниебез, әби-бабаларыбыз сөйләшә. Татар теле-туган телебез.
2  нче алып баручы: Бүгенге кичәбезне сиңа багышлыйбыз, Бөек Татар теле, Анам теле! Кемнәр генә сиңа сокланмаган һәм мактау җырламаган?! Кемнәр генә синең ярдәмеңдә дөньяны танып белмәгән һәм үзенең уй-хисләрен башкаларга сөйләмәгән?!

                          И минем җандай кадерлем,

                          И җылы, тере телем.

                          Кайгылар теле түгел син,

                          Шатлыгым теле бүген.

III  Җыр башкарыла  

1нче алып баручы:

· Мәктәбебезнең 2д сыйныфы укучылары составында “Кояшлы ил” җыры башкарыла
1. Балам! - диеп, туган телдә 

    Эндәшә миңа әткәм.

          Әнием! - дип, әнкәемә

     Мин туган телдә әйтәм.

 Кушымта:

 Дөньяда иң матур ил

 Ул -минем туган илем.

 Дөньяда иң матур тел

 Ул -минем туган телем.  (2 тапкыр)
2.Туган телемдә сөйләшеп

 Яшим мин Туган илдә.
 Туган ил дигән сүзне дә

 Әйтәм мин туган телдә.
  Кушымта.

          3.Иң изге хисләремне мин

           Туган телдә аңлатам.

           Шуңа күрә туган телне

           Хөрмәтлим мин,  яратам. 

       Кушымта. 
IV  2 нче алып баручы:    Туган тел төшенчәсенә зур мәгънә салынган. Ул Ватан, туган җир, ата-ана сүзләре белән бер үк дәрәҗәдә торучы бөек, изге һәм кадерле сүз. Ул телне шуңа күрә туган тел дип атыйлар да. Ул телгә баланы аның иң газиз, иң якын кешесе- анасы өйрәтә, шул телдә аңа бишек җырларын җырлый, иркәли, юата. Шуңа күрә аны халык ана теле дип атый.

V 1нче сыйныф укучысы чыга. (Өлкән сыйныф укучысына)  Без Татарстан Республикасында яшибез. Ә нәрсә соң ул республика?

Өлкән сыйныф укучылары.(Алар сөйләгәндә, эчтәлеккә туры килгән кадрлар күрсәтелә бара, әкрен генә гимн куела).

· 1920нче елның 27нче маенда Татарстан Автономиясе Совет Социалистик Республикасы төзелде.

· 1990нчы елның августында  Татарстан Республикасының мөстәкыйльлеге турында Декларация кабул ителде. 30нчы август Татарстан халкының бәйрәме – Республика көне дип игълан ителде. 
· 1991нче елның 12нче июнендә Татарстан халкы беренче Президентын сайлады.

· 1991нче елның 29нчы ноябрендә Татарстан Республикасының  Дәүләт флагы кабул ителде. 

· 1992нче елның 7нче февралендә Татарстан Республикасының Дәүләт гербы кабул ителде.

· 1992нче  елның 6нчы ноябрендә Татарстан Республикасының Конституциясе  кабул ителде. Конституция татар  һәм рус телләрен дәүләт телләре дип игълан итте.

·  1993нче елгның 27нче августында Татарстан Республикасының Дәүләт гимны кабул ителде. Аның авторлары-шагыйрь Рамазан Байтимеров һәм композитор Рөстәм Яхин.
VI  1 нче алып баручы:   Ә хәзер  укытучылар башкаруында “Мин яратам сине, Татарстан!” җырын тыңлап китәрбез.
МИН ЯРАТАМ СИНЕ ТАТАРСТАН.
Мин яратам сине, Татарстан
Ал таңнарың өчен яратам,
Күк күкрәп, яшен яшьнәп яуган
Яңгырларың өчен яратам.
Мин яратам сине, Татарстан,
Горур халкың өчен яратам,
Җан эреткән әнкәм телең өчен,
Татар телең өчен яратам.
Алдаштырган урманнарың өчен,
Тугайларың өчен яратам,
Тукайларың, Сәйдәшләрең өчен,
Җәлилләрең өчен яратам.
Мин яратам гүзәл Чаллы ягы,
Киң күңелле Казан каласын.
Кем уйлаган чит җирләрдән килеп,
Татарстан, синдә каласым.
ТАТАРСТАН, СИНЕ ЯРАТАМ
VII  1нче сыйныф укучысы: 

· И туган тел, и матур тел,
Әткәм-әнкәмнең теле.

Дөньяда күп нәрсә белдем,

Син туган тел аркылы.

· Укучылар: (Сүз турында сүз! З.Мәҗитов)
    Тел ачылгач,  үз телеңдә әйтә алсаң

    “Әни!” дип,

     Тел ачылгач,  үз телеңдә әйтә алсаң

    “Әти!” дип,

     Күзләреңә яшьләр тыгылмас,

    Туган телең әле бу булмас.

    Соң минутта  үз телеңдә әйтә алсаң

    “Әни!” дип,

     Соң минутта  үз телеңдә әйтә алсаң

    “Әти!” дип,

     Күзләреңә яшьләр тыгылыр,

     Туган телең әнә шул булыр!

2 нче алып баручы: 
 Әйе, “әни, диеп безнең телебез ачылган

“Әни”, диеп яшибез җирдә.

Бишек җырлары җырлаган

Әниебез бит безгә.

1нче в сыйныф укучылары тарафыннан “Кояш гомере”  исемле җыр башкарыла.
VIII    1 нче алып баручы:  Бу дөньяда һәр кешенең туган теле бар. Кайсы тел соң ул – безнең туган телебез?
1нче сыйныф укучысы:   - Безнең туган телебез – татар теле!

2 нче алып баручы:  Әйе, һәр кешенең иле бер генә булган кебек, туган теле дә бер генә. “Туган тел” төшенчәсенә зур мәгънә салынган. Туган тел- дөньяны танып белү өчен тылсымлы ачкыч ул.

1 нче алып баручы : Халыкара туган көнен билгеләп узганда, дөньядагы барлык телләргә, аларның  сәнгатьләренә дә дан җырлыйбыз.Халыкара туган тел көне барлык телләр дә тигез дип таныла, чөнки һәр кеше тере мирасын  тәкъдим итә һәм без шуларны сакларга тиешбез.
 Туган оясыннан аерылган кош
Канатына мәңге ял тапмый.
Туган телен яратмаган кеше
Башкаларның телен яратмый.
Төрле милләт укучылары үз туган телләрендә шигырьләр сөйлиләр.

   Җыр башкарыла(3нче сыйныф укучылары)

Дөньяда телләр күп,
Тик туган тел берәү.
Әти-әни телендә
Бигрәк рәхәт сөйләү!

"Бонжур" - французча,
"Хэллоу" - инглизчә,
"Ни хао" - кытайча, 
"Привет" дип әйтәм русча. 
Я, әйтеп кара әле,
Бу сүз ничек татарча?
"Сәлам! Сәлам, дустым!" - дип
Мин сәламлим татарча.

 
Дөньяда телләр күп,
Тик туган тел берәү.
Әти-әни телендә
Бигрәк рәхәт сөйләү!

"Мерси" - французча,
"Сэнк ю" - инглизчә,
"Се се" - кытайча, 
"Спасибо" диям русча.
Я әйтеп кара әле,
Бу сүз ничек татарча?
"Рәхмәт! Рәхмәт, дустым! " -дип
Рәхмәт әйтәм татарча.

1 нче алып баручы:  Һәркайсыгыз беләдер: 21нче февраль – Туган тел көне. Ә безнең туган телебез – татар теле.   Ә ничек барлыкка килгән соң ул бәйрәм?
2 нче алып баручы:   1999нчы елның ноябрендә ЮНЕСКО туган телгә игътибар бирү турында мәсьәлә күтәреп чыга. Шуннан соң дөньяда, телләрнең әһәмиятен күрсәтү һәм ана теленә сак караш тәрбияләү максатыннан 21.02 – Бөтендөнья туган тел көне буларак билгеләп үтелә башлый.
1 нче алып баручы:  Туган көн   җыр-биюләр     белән күңелле.

                     Татар җыры, татар биюе

                      Алып килә халкым хәтерен

                      Үзе моңлы, үзе ягымлы ул,

                     Үзе салмак, үзе  әкрен. 

3нче сыйныф укучысы Исламова Амелия башкаруында татар халык биюе.
1 нче алып баручы: Ә без үзебезнең туган телебезне яратабызмы, саклыйбызмы соң?

1нче сыйныф укучысы: Яратабыз, әлбәттә.Туган телебездә сөйләшәбез, китаплар укыйбыз.

(Сәхнәгә “Туган тел” дип язылган кием кигән укучы чыга).

2 нче алып баручы:  Тукта, син кем? 
Туган тел!  Ник болай күңелсез?   
Туган тел:
Хушлашабыз. Бетте көнем-төнем,

Сау бул инде, яңа көчле буын! 

Үткәннәргә китәм ялгызым.

Көчле буын! Сау бул! Хуш инде!

Әмма күз сал баш очыннан

Сиңа  таныш түгел болытка –

Йөрәгеңә синең тамармын мин,
Күз яшьләре булып явармын мин,

Каргышлардан курык, онытма.

(Туган тел моңсу көй барышында сәхнәдән чыгып китә).

1нче  укучы: Тукта, нәрсә булды?

2нче  укучы: Нишлик? Китте, үлде, ах! Безне каргап китте. (Укучылар, аптырашып, сәхнә буйлап йөренәләр)

Өлкән сыйныф укучылары:

· Ә сез беләсезме, тел белән бергә халыкның гореф-гадәте, уй-гаме, иманы, хәтере үлә. Галимнәр әйтүенчә, дөньяда бүгенге көндә 6809 тере сөйләм теле бар, безнең гасыр азагына шуның якынча алты меңе гамәлдән төшеп калуы ихтимал икән.

· Киләчәге өметле телләр кытай, инглиз, алман, гарәп, француз, испан, рус телләре санала.

· “Иртәгә телең бетә, дисәләр, мин бүген үләргә риза”, - дигән олуг Шагыйрь. Нинди язмыш көтә безне?

· Мәһабәт телебез тирәгенең яшь үсентеле ябалдашларын кырау сугып килгәндә, битараф кала алабызмы?!

· Җаны булганнарның җаны калыксын, каны булганнарның каны кайнасын, аңы булганнарның аңы уянсын! – дип дәшә безгә йөрәгенә хәвеф төбәлгән газиз Ана теле.

  1нче  укучы: Ни өчен тел үлә?
  2нче  укучы: 

  Үле телләр! Кем үтергән?

  Нинди сугыш коралы?

  Бәлки инде безнең тел дә?

  Төзәлмәслек яралы?

3 нче  укучы: 
Үлми телләр! Яши алар,

 Сүзлекләргә сарылып.
Яши кабер ташларында,

Үткәннәрне сагынып.

1нче  укучы:Телләр үлми! Үлә бары

                        Телен җуйган халыклар!
2нче  укучы: Без – бәхетле буын. Үз телебез бар.

1нче  укучы: Әйдә, туган телебезне данлыйк. (Идәнгә келәм җәяләр)
Барысы бергә: Рәхим ит, Туган телебез,газиз ана телебез.

(Келәм буйлап сәхнәгә Туган тел керә)

Туган тел: 

Мин – татарның теле...

Мин исән-сау, мин – бар, мин – тере!

Кил син, балам. 

Кер син кочагыма –

Уйлый күрмә илдән киләргә...

Исәнләшик.

Мин – халыкның теле,

Кылыч телгәләгән хәтере.

Сиңа мине үлде дигәннәрдер,

Мин исән-сау, мин – бар, мин – тере!

Барысы бергә : Рәхим ит, Туган тел!  

                             Түрдән уз. Газиз тел!

(Укучылар Туган телне әйләндереп алалар).

Укытучы сүзе: 

Кадерле укучылар!
Безнең телебез – матур, күркәм тел. Әгәр милләтнең теле кулланылмый башласа, ул юкка чыга. Моның өчен сугыш та, кан кою да кирәкми. Телен бетердең исә, үз халкыңның әдәбияты да, мәдәнияте дә бетә. Безнең бурыч – халкыбызда милли аң, милли горурлык уяту, телебезне саклап калу. Тел өчен көрәш – милләт өчен көрәш ул.
1нче  укучы: 

И кадерле туган телем – татар теле!

Башка телдән бай да түгел һәм ярлы да.

Уйлар, хисләр, нәфрәтләрем, сөюләрем,

Кайгы-хәсрәт, шатлыкларыс сыйган бар да.
2нче  укучы:

Тарих бабай, җаен табып, җиргә сипкән,

Төрле җирдә, тамыр җәеп, үсеп киткән.

Тилмерсә дә, юк, сулмаган, үлмәгән тел,

Күчкән коштай, сагышланып гомер иткән. 

3нче  укучы:

Туган телем – минем җаным, намусым ул!

“Каз канаты”, “Галиябану” моңнары ул!

Гасырларның энҗеләрен сайлап җыеп,

Ата-баба бүләк иткән байлыгым ул!

Укытучының соңгы сүзе (көй әкрен генә башлана)
Нинди таныш моңлы көй бу?
Тукай җыры-“Туган тел”
Истән бер дә чыкмый торган
халык көе “Туган тел”
“Туган тел”-иң әйбәт шигырь.
“ Туган тел”-иң әйбәт китап.
“Туган тел”-иң әйбәт җыр.
Туган тел-иң әйбәт тел.
Туган тел әйбәт булганга
Шигыре дә, китабы да ,
җыры да иң әйбәттер (Р. Миңнуллин)
(Сәхнәгә барлык катнашучылар чыга һәм “Туган тел” җыры башкарыла)
2. Балам! - диеп, туган телдә 

    Эндәшә миңа әткәм.

          Әнием! - дип, әнкәемә

     Мин туган телдә әйтәм.

 Кушымта:

 Дөньяда иң матур ил

 Ул -минем туган илем.

 Дөньяда иң матур тел

 Ул -минем туган телем.  (2 тапкыр)

2.Туган телемдә сөйләшеп

 Яшим мин Туган илдә.

 Туган ил дигән сүзне дә

 Әйтәм мин туган телдә.

  Кушымта.

          3.Иң изге хисләремне мин

           Туган телдә аңлатам.

           Шуңа күрә туган телне

           Хөрмәтлим мин,  яратам. 

       Кушымта. 
3. Балам! - диеп, туган телдә 

    Эндәшә миңа әткәм.

          Әнием! - дип, әнкәемә

     Мин туган телдә әйтәм.

 Кушымта:

 Дөньяда иң матур ил

 Ул -минем туган илем.

 Дөньяда иң матур тел

 Ул -минем туган телем.  (2 тапкыр)

2.Туган телемдә сөйләшеп

 Яшим мин Туган илдә.

 Туган ил дигән сүзне дә

 Әйтәм мин туган телдә.

  Кушымта.

          3.Иң изге хисләремне мин

           Туган телдә аңлатам.

           Шуңа күрә туган телне

           Хөрмәтлим мин,  яратам. 

       Кушымта. 
